
                                                                                                            


Në bazë të  Rregullores  për përcaktimin e Programit të ndarjes së fondeve të pakthyeshme për mbështetje të zhvillimit të aktiviteteve ekonomike në mjediset rurale në territorin e Republikës së Serbisë për vitin 2024 ("Gazeta Zyrtare e RS", nr. 85/24), Komuna e Preshevës shpall : 



"KONKURS PUBLIK PËR NDARJEN  E MJETEVE TË PAKTHYESHME PËR PËRKRAHJE TË ZHVILLIMIT TË NDËRMARSIS  NË ZONAT RURALË."


[bookmark: _Hlk181781698]I. INFORMACIONE TË PËRGJITHSHME 
Komuna  e Preshevës  shpall konkurs publik për mbështetje të zhvillimit të ndërmarrësisë në mjedise rurale, duke mundësuar përdorimin më efikas të potencialeve për zhvillim të qëndrueshëm ekonomik dhe shoqëror të zonave rurale, me qëllim krijimin e vendeve të reja të punës dhe ruajtjen e atyre ekzistuese, zhvillimin e komunitetit lokal, ngadalësimin e migracioneve ekonomike, rritjen e standardit të jetesës së popullsisë rurale dhe krijimin e kushteve që popullsia rurale të përdorë shërbime të ndryshme.
Në kuptim të këtij konkursi, sipërmarrës konsiderohet çdo individ i aftë për të bërë biznes, i cili kryen aktivitet për të fituar të ardhura dhe që është regjistruar si i tillë në përputhje me ligjin për regjistrimin.
Termat që përdoren në këtë Konkurs, të cilët kanë kuptim gjinor dhe janë shprehur në gjinin mashkullor gramatikor, nënkuptojnë individët e të dyja gjinive, femra dhe meshkuj, të cilëve iu referohen.


II. PARAQITËSI I KËRKESËS NË KONKURSIN PUBLIK  
Të drejtë për t'u bërë pjesë në Konkursin Publik kanë bizneset që kanë selinë e veprimtarisë në territorin e Komunës/ Qytetit të Preshevës, të cilët janë të regjistruar në regjistrin e APR-së, deri më 31.12.2023 dhe kanë status aktiv. Çdo aplikues mund të konkurrojë vetëm me një aplikim.

III. QËLLIMI I MJETEVE 
 Mjetet e pa kthyeshme  janë të dedikuara për financimin e projekteve të ndërmarrësisë në zonat rurale, përkatësisht në vendet e banuara jashtë qytetit, qendrës komunale dhe zonave periferi. Aktivitetet e projekteve të ndërmarrësve mund të përfshijnë blerjen e makinerive dhe pajisjeve të reja për zhvillimin e aktiviteteve artizanale, prodhuese dhe shërbyese, në përputhje me aktivitetin e regjistruar të ndërmarrësve.
Mjetet e pa kthyeshme  nuk janë të dedikuara për:
1. Prodhimin primar bujqësor, përveç pajisjeve për paketimin, seleksionimin, përpunimin etj.;
2. Prodhimin e produkteve të duhanit;
3. Ndërtimin, adaptimin dhe rikonstruksionin e objekteve;
4. Pajisjen e objekteve të mikpritjes;
5. Blerjen e materialeve konsumueshëm;
6. Transportin dhe logjistikën;
7. Pokrimin e shpenzimeve që lidhen me blerjen e pajisjeve si: shpenzime doganore dhe administrative, shpenzime transporti, magazinimi etj.;
8. Pokrimin e shpenzimeve që lidhen me miratimin dhe realizimin e kredive bankare ose leasing-ut financiar, si: shpenzime për interesa, shpenzime për përdoruesit e birou kreditit, dallimet e kursit të këmbimit etj.;
9. Shërbime konsulence, marketingu, kontabiliteti, si dhe hulumtime tregu, blerja e softuerëve etj.;
10. Organizimin e lojërave të fatit, llotarisë dhe aktiviteteve të ngjashme;
11. Prodhimin dhe tregtimin e produkteve që, sipas ligjeve të Republikës së Serbisë ose marrëveshjeve ndërkombëtare të miratuara, konsiderohen të ndaluara;
12. Rimbursimin e fondeve për pajisje të blera më parë (të parapaguara, të paguara ose të dorëzuara);
13. Përdorime të tjera që nuk janë të përmendura në paragrafët e mëparshëm të këtij neni.


 IV. KORNIZA FINANCIARE 
Shuma maksimale e mjeteve të pakthyeshme për projektin e ndërmarrësve është deri në 1.200.000,00 din.
Mjetet e pakthyeshme të ndara do të transferohen tek ndërmarrësi në një llogari të veçantë në dinar, e hapur pranë Drejtorisë së Thesarit, pas nënshkrimit të kontratës për dhënien e mjeteve të pakthyeshme.

V. KUSHTET PËR PJESMARRJE NË KONKURS 
                   Të drejtë për pjesëmarrjen në konkursin publik kanë aplikuesit të cilet I plotësojnë kushtet si në vijim  :
1. Të jetë shtetas i Republikës së Serbisë;
2. Të ketë regjistruar vendbanimin e tij pa ndërprerje në territorin e Republikës së Serbisë për të paktën tri vite deri në datën e shpalljes së konkursit;
3. Të posedojë njohuri dhe aftësi për kryerjen e aktivitetit për të cilin po konkuron;
4. Të jetë regjistruar në APR në përputhje me ligjin që rregullon regjistrimin e subjekteve ekonomikë deri më 31 dhjetor 2023;
5. Të aplikojë për kryerjen e aktivitetit që është aktiviteti i tij i regjistruar;
6. Të ketë regjistruar një llogari bankare të vlefshme në Bankën Popullore të Serbisë përmes së cilës kryen veprimtarinë e tij;
7. Llogaria bankare e tij të mos jetë bllokuar;
8. Të mos ketë nisur një procedurë për humbjen e statusit të sipërmarrësit sipas Ligjit për shoqëritë tregtare ("Gazeta Zyrtare e RS", nr. 36/11, 99/11, 83/14 - ligj i ndryshuar, 5/15, 44/18, 95/18, 91/19 dhe 109/21);
9. Të ketë paguar detyrimet e papaguara të taksave publike që janë në juridiksionin e Administratës Tatimore të Ministrisë së Financave të Republikës së Serbisë;
10. Të mos ketë procedura ekzekutive në kundër tij;
11. Të mos ketë marrë ndihmë shtetërore de minimis në tre vitet fiskale të fundit (periudha 2021-2023), e cila së bashku me kërkesën e financimit të kërkuar do të kalonte shumën e 23,000,000.00 dinarëve;
12. Të mos ketë lidhje gjaku, adopcione ose lidhje martesore me furnizuesin/shitësin që ka lëshuar paradhënie/përllogaritje në kohën e dorëzimit të aplikacionit;
13. Të mos jetë në procesin e miratimit të fondeve për të njëjtat qëllime nga burime publike të financuara nga një program tjetër ndihme shtetërore ose burime të tjera financimi;
14. Të ketë një hapësirë ​​tregtare ku do të zhvillojë aktivitetin, përveç atyre aktiviteteve për të cilat nuk kërkohet hapësirë ​​e veçantë, të cilat janë të përcaktuara me Udhëzimin për përcaktimin e aktiviteteve për të cilat nuk kërkohet hapësirë ​​e posaçme ("Gazeta Zyrtare e RS", nr. 9/96).

       VI.  MËNYRA E PARAQITJES SË KËRKESËS 
 Aplikacioni  i plotësuar me precizitet dhe saktësi dërgohet me postë të rekomanduar në adresën:  Komuna e Preshevës , rruga M.Tita nr. 36 ,  17523   Preshev , ose mund të dorëzohet nëpërmjet dorëzimit të drejtpërdrejtë administraten komunale në Komunen e Preshevës .
Aplikimet dorëzohen në një kovert të mbyllur  me mbishkrimin:  "Aplikim për konkursin për ndarjen e fondeve të pakthyeshme për mbështetje të zhvillimit të biznesit në mjedise rurale" – MOS E HAPNI, duke shënuar emrin e plotë dhe adresën e dërguesit në pjesën e pasme të zarfit.

[bookmark: _Hlk144799081]VII. DOKUMENTACIONI I NEVOJSHËM 

                   Dokumentacioni   që duhet të dorëzohet gjatë aplikimit në konkursin publik:
1. Formulari i aplikimit me projektin si shtesë – i plotësuar në mënyrë elektronike  dhe i nënshkruar (merrët nga faqja e internetit e  vetëqeverisjes lokale);
2. Fotokopja e letërnjoftimit  ose karta e identitetit e lexuar pas datës së shpalljes së konkursit publik nga njësia e vetëqeverisjes lokale;
3. Dëshmia e shtetësisë së Republikës së Serbisë (jo më e vjetër se gjashtë muaj nga data e shpalljes së konkursit publik nga njësia e vetëqeverisjes lokale);
4. Dëshmia e vendbanimit të lëshuar nga Ministria e Punëve të Brendshme;
5. Diplomë/dëshmi për arsimimin e fituar ose certifikatë, ose një konfirmim nga punëdhënësi që vërteton përvojën e punës në lidhje me aktivitetin për të cilin po aplikoni;
6. Dëshmia nga Ministria e Financave – Drejtoria e Tatimeve që aplikanti ka paguar detyrimet e prapambetura ndaj buxhetit publik;
7. Konfirmimi nga gjykata kompetente që nuk është në proces ekzekutiv kundër aplikantit (pas shpalljes së konkursit publik nga njësia e vetëqeverisjes lokale);
8. Deklaratat e plota të nënshkruara dhe të vulosura nga noter (format e deklaratave do të jenë në kuadër të formularit të aplikimit që mund të merret nga faqja e internetit e njësisë së vetëqeverisjes lokale);
9. Dokumentacioni për ambientin e biznesit ku kryhet aktiviteti (lista e pasurisë së patundshme ose kontrata e qirasë) me pesë fotografi të hapësirës.
Plotësimi i kushteve nga kapitulli V. KUSHTET PËR PËRFSHIRJE NË KONKURS dhe pikët 4-8, komuna   e përcakton duke bërë një kontroll në faqen e Bankës Kombëtare të Serbisë dhe Agjencisë për Regjistra Ekonomikë.

                                                              VIII. KRITERET PËR NDARJEN  E FONDEVE TË PAKTHYESHME
Kriteret për shpërndarjen e fondeve të pakthyeshme:
1. Kohëzgjatja e aktivitetit (deri në 10 pikë);
2. Numri i punonjësve (deri në 10 pikë);
3. Shuma e pjesëmarrjes së vet (deri në 10 pikë);
4. Ndikimi i mbështetjes financiare në efikasitetin e punës së ndërmarrësit dhe komunitetit lokal (deri në 20 pikë).
                                                     IX. KOMISIONI PËR VLERËSIM DHE KONTROLLIN E ZBATIMIT TË PROJEKTIT
Përcaktimi i plotësimit të kushteve si dhe vlerësimi i aplikimeve bëhet nga Komisioni i formuar nga njësia e vetëqeverisjes lokale.
Komisioni verifikon korrektësinë formale të dokumenteve, përcakton përmbushjen e kushteve për pjesëmarrje në konkursin publik, dhe vlerëson aplikimet bazuar në kriteret e përcaktuara. Me anë të pikëzimit sipas kritereve, komisioni do të formojë listën e renditjes.
Në rast se aplikimi është i paplotë në lidhje me dokumentacionin e nevojshëm, aplikanti do të njoftohet me email që të plotësojë aplikimin brenda tetë ditëve. Aplikanti është i detyruar të tregojë adresën e tij të email-it në formularin e aplikimit për të marrë njoftimet për aplikimin.
Komisioni nuk do të shqyrtojë aplikimet e papastra (aplikimet që janë dorëzuar pas afatit të parashikuar në tekstin e konkursit publik).
Komisioni do të refuzojë aplikimin si të paplotë nëse aplikanti nuk e plotëson aplikimin brenda afatit të parashikuar në paragrafi 3 të këtij kapitulli, ose nëse aplikimi nuk është plotësuar në përputhje me njoftimin për plotësimin e aplikimit.
Vendimin përfundimtar për shpërndarjen e fondeve të pakthyeshme e merr njësia e vetëqeverisjes lokale bazuar në listën e renditjes.
Kohëzgjatja e konkursit publik: Afati për dorëzimin e aplikimeve është nga data e shpalljes së konkursit publik në faqen e internetit të  vetëqeverisjes lokale www.presevo.rs  dhe do të zgjasë deri më  31.12.2024
Informacione të rëndësishme: Dokumentacioni i konkursit mund të merret në faqen e internetit të Komunes së Presheves  (www.presevo.rs ).
Për informacion të mëtejshëm mund të kontaktoni Zyrën për zhvillim ekonomik lokal – Komuna e Preshevës ose  nëpërmjet telefonit 062225537 ose email-it: [b.mehmeti@presevo.rs ].




                                                                                                                                                                           Kryetar  I  komisionit  :
                                                                                                                                                                           Blerim Mehmeti  

